
ПРАКТИЧЕСКАЯ ЭФФЕКТИВНОСТЬ ВИРТУАЛЬНЫХ ЛАБОРАТОРИЙ В 

БИОЛОГИЧЕСКОМ ОБРАЗОВАНИИ В ВЫСШИХ УЧЕБНЫХ ЗАВЕДЕНИЯХ  

Баходирова Умида Баходировна 

Навоийский государственный университет, доцент, Узбекистан 

Kirish. Oliy ta’lim muassasalarida biologiya fanlarini o‘qitish tizimiga 

ma’ruza mashg‘uloti bilan birgalikda laboratoriya mashg‘ulotlarini o‘tkazish orqali 

nazariyani amaliyot bilan bog‘lash funksiyalari belgilab qo‘yilgan [1, 2, 3, 4, 5]. 

Laboratoriya mashg‘ulotlarini ma’ruzadan farqlanadigan asosiy belgilaridan 

biri o‘quv jarayoni qatnashchilarining birgalikdagi o‘quv maqsadlariga erishish 

harakatlarida ko‘zga tashlanadi. Ma’ruza mashg‘ulotlarida pedagogik dasturiy 

vositalar, virtual ta’lim texnologiyalari hamda o‘qitish texnologiyalarini 

integratsiyalash orqali ma’ruzada ilmiy bilimlar asosi bayon qilinadigan bo‘lsa, 

laboratoriya mashg‘ulotlarida esa talabalar tomonidan o‘zlashtirilgan bilimlar 

mustahkamlanadi, oddiy tushunchalar biologik tushunchalarga aylantiriladi, 

takomillashtiriladi va yangi kutilmagan vaziyatlarda qo‘llash imkoniyatini yaratadi. 

Shuningdek, talabalar tomonidan o‘zlashtirilgan bilim, ko‘nikma va malakalarini 

oshiradi.  

Shu bois oliy ta’lim muassasalarida biologiya fanlaridan laboratoriya 

mashg‘ulotlarni tashkil etish tizimini takomillashtirish lozim. Bunda talabalarga 

haqiqiy laboratoriyalar o‘tkazishda avval virtual laboratoriyalar yordamida, ularning 

amaliy ko‘nikmalarini hosil qilish muhim sanaladi. 

Adabiyotlar tahlili. Oliy ta’lim muassasalarida biologiya ta’limida interaktiv 

dasturiy vositalardan samarali foydalanishn metodikasi, biologiya fanlarini o‘qitishda 

virtual ta’lim texnologiyalaridan foydalanish muammolariga doir tadqiqotlar M.H. 

Lutfillaev [1],  G.C.Ergasheva [2], D. T.Yaxshiboyeva [3], G.V.Sharapova [4], 

N.D.Xayrullaeva [5], V.A.Smirnova [6], T.I.Krilova [7], Y.A.Komarov [8], 

O.G.Petrova  [9], N.V.Borisova [10], E.P.Maria [11] kabi olimlar tomonidan amalga 

oshirilgan. 

Yuqorida keltirilgan tadqiqotlarda oliy ta’lim muassasalari biologiya ta’lim 

jarayonida virtual laboratoriyalardan foydalanishga doir ayrim yondashuvlar ilgari 

surilgan bo‘lsa-dа, biroq virtual laboratoriyalardan foydalanish muammolari 

to‘laligicha o‘rganilmagan. Shuning uchun ilgari surilayotgan tadqiqot muhim 

masalalaradan biri sanaladi. 

Tadqiqot metodologiyasi. Virtual laboratoriyalar kompyuter o‘quv muhitida 

real dunyo obyektlarining xatti-harakatlariga taqlid qilishi, talabalarga kimyo, fizika, 

biologiya kabi tabiiy fanlarni o‘rganishda yangi bilim va ko‘nikmalarni egallashlariga 

yordam beradi [12].  

Virtual laboratoriyalardan mikrobiologiya faniga oid laboratoriya darslarida 

keng foydalanish mumkin. Laboratoriya mashg‘ulotlarida virtual laboratoriyalar 

mavzu mazmunini ochib berish, tushuntirish, laboratoriya jihozlari va materiallarni 

tejash kabi imkoniyatlarni yaratadi [13]. Bundan tashqari mikrobiologiya fani 

bo‘yicha laboratoriya darslarida virtual laboratoriyalarni qo‘llash mikrobiologik 

na’munalarni kompyuter ekranida jozibali shaklda ko‘rsatish, organizmlarni tashqi 

muhit bilan bo‘lgan o‘zaro murakkab bog‘liqligini o‘rgatish, tirik organizmlar orasida 

har doim o‘zgarib turadigan o‘zaro munosabat turlarning o‘sishi va rivojlanish kabi 

jarayonlarni namoyish etish imkoniyatini yaratadi [1]. Tirik organizmlarning bu 

xususiyatlarini virtual laboratoriyalar orqali to‘la namoyish etish mumkin. 

Virtual laboratoriyadan samarali foydalanish o‘qitish samaradorligini oshirish 

bilan bir qatorda o‘quv jarayonining moddiy-texnik ta’minoti bo‘yicha muammolarni 

ham qisman hal qilishga yordam beradi [14]. Virtual asbob, virtual laboratoriyaning 

ajralmas qismi bo‘lib, bu obyektning vizual grafik tasvirlari ko‘rinishida kompyuter 

bilan qulay interfaol rejimini ta’minlash uchun samarali grafik foydalanuvchi 

interfeysi hisoblanadi. Grafik interfeys orqali virtual vosita bilan foydalanuvchi 

monitor ekranida tanish bo‘lgan asboblarni ko‘radi, bu esa kerakli qurilmaning 

haqiqiy boshqaruv panelini taqlid etadi. Shuningdek, sichqoncha yordamida monitor 

ekranida simulyatsiya qilingan asboblar bilan tajribalarni virtual shaklda o‘tkazish 

imkoniyatini yaratadi.  

Virtual laboratoriylarning yuqorida keltirilgan imkoniyatlarini hisobga olgan 

holda, tadqiqot doirasida mikorbiologiya fanidan virtual laboratoriyalar ishlab 

chiqildi. Misol tariqasida pichan batsillasining elektiv kulturasini tayyorlash usuli 

bilan tanishish va mikroorganizmlarni kuzatish uchn virtual laboratoriyalardan 

foydalanish mumkin (1-rasmga qarang): 

1-rasm. Pichan batsillasining elektiv kulturasini tayyorlash va 

mikroorganizmlarni kuzatish oynasi 

 

Tajriba o‘tkazish natijasida, quyidagi preparat mikroskopga qo‘yilganda 

pichan batsillasi animatsiyali shaklda namoyon bo‘ladi (2-rasmga qarang):  

 

2.-rasm. Pichan batsillasining animatsiyali shaklini kuzatish jarayoni  

 

Ushbu laboratoriya ishini virtual shaklda o‘tkazishning qulayligi shundaki, 

buning uchun yuqorida ko‘rsatib o‘tilgan xom ashyo va kerakli asbob –uskunalarsiz 

o‘tkazish imkoniyatiga ega bo‘ladi. Shuningdek, har bir talaba dars vaqti hamda 

darsdan bo‘sh paytda bir necha marotaba uyda va axborot resurs markazlarida virtual 

shaklda tajriba o‘tkazish imkoniyatiga ega bo‘ladi. Natijada ushbu mavzuga oid 

bilim, ko‘nikma va malakaga ega bo‘ladi.  

Tahlil va natija. Oliy ta’lim muassasalarida biologiya fanlarini, shu jumladan 

mikrobiologiya fanidan laboratoriya mashg‘ulotlarini olib borishda virtual 

laboratoriyalardan foydalanishning samaradorlik darajasini aniqlash maqsadida 

tajriba-sinov ishlari olib borildi. Tajriba-sinov ishlari Navoiy davlat universitetida 

olib borildi. Bunda biologiya ta’lim yo‘nalishida tahsil oluvchi talabalar tajriba (32 

nafar) va nazorat (31nafar) guruhlariga ajratildi. Tajriba guruhiga tadqiqot doirasida 

taklif etilgan virtual laboratoriyalar asosida mikrobiologiya fanidan laboratoriya 

ishlari olib borildi. Nazorat guruhiga esa bu imkoniyat berilmadi. Ushbu tajriba-

sinovga jalb etilgan talabalarning natijalari tahlil etilib, ishonchliligini tekshirish 

maqsadida Styudent-Fisher kriteriyasi asosida matematik-statistik tahlil etildi. 

Hisoblash natijasiga ko‘ra, tajriba guruhining o‘rtacha o‘zlashtirish ko‘rsatkichi 

nazorat guruhiga nisbatan yuqori ekanligi, ya’ni  9, 3 % ga oshganligi ma’lum bo‘ldi. 

Xulosa va takliflar. Olib borilgan tadqiqot natijalariga ko‘ra, oliy ta’lim 

muassasalarida biologiya fanlaridan laboratoriya mashg‘ulotlarni olib borishda virtual 

laboratoriyalardan foydalanish o‘z samarasini beradi. Bunda talabalarning haqiyqiy 

laboratoriyalar o‘tkazishga oid amaliy ko‘nikmalarini hosil qilishga va laboratoriya 

mashg‘ulotlarini o‘tkazishdagi texnik qurilmalar, reaktivlarni tejashga erishiladi. 

Shuning uchun oliy ta’lim muassasalarida biologiya fanlaridan laboratoriya 

mashg‘ulotlarnini dastlabgi bosqichlarida virtual laboratoriyalardan foydalanish 

maqsadga muvofiq sanaladi. 

